
dekabrdagi 490-son buyrugʻi bilan oliy ta’lim tashkilotlari hamda ilmiy tashkilotlarda 2025-yilda 
oʻtkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa 

mavzusida oʻtkazilgan Xalqaro ilmiy va ilmiy-texnik konferensiyasi materiallari asosida tuzilgan.  

Konferensiyada, veterinariya sohasida faoliyat olib borayotgan universitet va filialarning professor-

yosh tadqiqotchilarning ilmiy-tadqiqot ishlariga bagʻishlangan maqolalar oʻrin olgan  

Toʻplamga kiritilgan maqolalar materiallarining toʻgʻriligi va haqqoniyligiga mualliflar mas’ul 
hisoblanadi.  

ҚОРАҚАЛПОҚ СУР ҚОРАКЎЛ ҚЎЧҚОРЛАРИДА ГЎШТ МАҲСУЛДОРЛИГИГА 
ТАЪСИР ЭТУВЧИ ОМИЛЛАР ТАҲЛИЛИ 

 
Уримбетов А.А., Нормахматов О.З., Оралбаева Ш. К. 

Самарқанд давлат ветеринария медицинаси,чорвачилик ва биотехнологиялар 
университети Нукус филиали 

 
Кириш. Қоракўлчилик республика чорвачилик тизимида муҳим тармоқлардан бири 

бўлиб, мамлакатдаги қоракўл қўйлари қарийб 20 миллион гектар чўл-яйлов ерларидан 
самарали фойдаланиш имкониятига эга. Улар қаттиқ иқлим ва озиқ етишмаслиги 
шароитида юқори мослашувчанлик қобилияти билан ажралиб туради. 

Қоракўл қўйларининг ноёб генетик ва маҳсулдорлик хусусиятлари туфайли улар 
дунёнинг 40 дан ортиқ мамлакатларида парваришланади. 

Хусусан, Ўзбекистон, Қозоғистон, Туркманистон, Тожикистон, Россия, Жанубий 
Африка ва Намибияда бу тармоқ кенг ривожланган. Ушбу давлатларда қоракўл зотини 
такомиллаштириш, маҳсулдорликни ошириш ва генофондни сақлаш бўйича кўплаб илмий 
ишлар амалга оширилган. 

Бошқа тадқиқотлар шундан далолат берадики, қўйларнинг маҳсулдорлигини 
оширишда уларни тўғри гуруҳлаш, парвариш шароитини оптималлаштириш ва озуқани 
тўғри ташкил этиш катта аҳамиятга эга. Майда гуруҳларда сақланган қўйлар кам безовта 
бўлиб, рациондан яхшироқ фойдаланган ва юқори ўсиш кўрсаткичларига эришган. 

Тадқиқот мақсади. Қорақалпоқ сур қоракўл қўйларининг биологик ва этологик 
хусусиятларини ҳисобга олган ҳолда, уларнинг гўшт маҳсулдорлиги шаклланишига таъсир 
этувчи омилларни аниқлаш ҳамда маҳсулдорликни ошириш йўлларини ишлаб чиқиш. 

Тадқиқот усули. Тадқиқотда қўйларнинг гўшт маҳсулдорлиги “Изучение мясной 
продуктивности овец” тавсиялари асосида баҳоланди. Жун ва сут маҳсулдорлиги тўғридан-
тўғри ўлчов натижалари орқали аниқланди. Ҳисобланган маълумотлар “Руководство по 
биометрии для зоотехников” услубий қўлланмаси асосида вариацион статистика усули 
билан таҳлил қилинди. 

Тадқиқот натижалари. Гўшт маҳсулдорлиги чорвачилик самарадорлигини 
оширишда ҳал қилувчи омил ҳисобланади. 

Қоракўлчиликда гўшт етиштириш кўп ҳолларда қари совлиқлар, қўчқорлар ва 
наслчиликка яроқсиз қўзилар ҳисобига амалга оширилади.  

Шунинг учун ушбу маҳсулдорликка таъсир этувчи омилларни аниқлаш ва уларни 
бошқариш муҳим аҳамиятга эга. 

1-жадвалда қорақалпоқ сур қўйларидан олинган қўчқорчаларнинг гўшт 
маҳсулдорлиги кўрсатилган. 

 
Кўрсаткичлар Назорат гуруҳидаги 

қўйлардан олинган 
қўчқорчалар 

Тажриба гуруҳидаги 
қўйлардан олинган 

қўчқорчалар 

Қўчқорчалар сони, бош 3 3 

Сўйим олди тирик вазни, кг 41,2 ± 0,47 39,6 ± 0,45 
24 соатдан кейинги тирик 
вазн, кг 

39,3 ± 0,38 37,8 ± 0,36 

Нимта оғирлиги, кг 18,6 ± 0,25 17,9 ± 0,23 

Ички ёғлар оғирлиги, кг 1,02 ± 0,09 0,53 ± 0,06 

Сўйим оғирлиги, кг 19,62 ± 0,35 18,35 ± 0,32 

Сўйим чиқими, % 50,1 48,9 

 
Натижаларга кўра, назорат гуруҳидаги қўчқорчалар тажриба гуруҳига нисбатан 

барча кўрсаткичлар бўйича устунликка эга бўлган. Бу устунлик тирик вазн бўйича 1,5–2,6 
кг, нимта оғирлиги бўйича 0,7–1,1 кг, ички ёғ миқдори бўйича 0,47–0,65 кг, сўйим оғирлиги 
бўйича эса 1,27–1,75 кгни ташкил этган. 

Хулоса. Олиб борилган таҳлиллардан маълум бўлдики, назорат гуруҳидаги 
қўйларнинг авлодлари юқори гўшт маҳсулдорлиги кўрсаткичларига эга бўлган. Бу ҳолат 
қўйларнинг конституцияси ва озуқага бўлган реакцияси билан боғлиқ. Тадқиқот 
натижалари гўшт етиштириш самарадорлигини оширишда биологик хусусиятларни 
ҳисобга олиш зарурлигини кўрсатди. 

Иқтисодий таҳлиллар ҳам назорат гуруҳининг устунлигини тасдиқлади: 
рентабеллик даражаси бўйича қоракўл тери маҳсулотида 2,6–6,5 фоизга, гўшт 
маҳсулдорлиги бўйича эса 1,8–3,7 фоизга юқори кўрсаткич қайд этилди. 

Kirish. Qorako’lchilik tarmog’i Respublika chorvachiligida muhim o’rin tutadi. Qorako’l 

qo’ylari 20 mln gektardan ortiq bo’lgan cho’l yaylovlaridan samarali foydalanishga moslashgan 
bo’lib, bu hududlar qattiq iqlim sharoiti bilan tavsiflanadi. 

Qorako’l qo’ylarining asosiy mahsuloti - qorako’l smushkalar bo’lib, ular o’zining rangi, 
rango-rangligi va betakror jingalaklari bilan jahon ko’nchilik bozorida yuqori baholanadi. 

Qoraqalpog’iston O’zbekistondagi qorako’lchilikning yirik hududi hisoblanib, sur 
qoraqalpoq nasldor tipidagi, o’ziga xos rangdor qo’ylarni yetishtirish bo’yicha asosiy nasl bazasi 
hisoblanadi. 

Ko’plab tadqiqotlarda ushbu qo’ylardagi belgilarning murakkab irsiylanish mexanizmi va 
ularning keng tarqalish diapazoni aniqlangan. 

Shu sababli, ushbu rangdor qo’ylarda seleksiya belgilarining namoyon bo’lish 
chegaralarini aniqlash muhim ahamiyat kasb etadi. 

Materiallar va metodlar.Tadqiqotlar sur qoraqalpoq nasldor tipidagi qorako’l qo’ylarida 
o’tkazildi. Tajribalar uchun "Shamchiroq" rangbarangligidagi qo’chqorlar hamda "Shamchiroq," 
"Po’lati," "Uryuk-gul" va "Qamar" rangbarangligidagi qo’ylar tanlab olindi. Ular gomogen va 
geterogen juftlash variantlarida parvarish qilindi. 

Olingan nasl "Qorako’lchilikda naslchilik ishlarini yuritish va qo’zilarni baholash bo’yicha 
qo’llanma" asosida baholandi. 

Olingan ma’lumotlar variatsion statistika usullari yordamida ishlab chiqildi. 


